
Andrew M. Cuomo, Gouvènè YON PIBLIKASYON DIVIZYON LOJMAN AK RENOUVÈLMAN  
KOMINOTE ETA NEW YORK 

BIWO ADMINISTRASYON PRI LWAYE 
 

 

 
 

DHCR te eksprime pwendvi yo anvan sou legalite frè pou reta, frè legal ak lòt kalite frè mèt kay yo ka 
egzije pou lokatè yo peye. Lè limite ak frekans frè mèt kay yo enpoze a ogmante epi vin pi jeneralize 
nan dosye administratif DHCR ak nan afè ki devan tribinal la, DHCR detèmine li nan enterè piblik la 
pou bay yon rezime ki pi apwofondi ak pi detaye sou pozisyon li nan Fèy Enfòmasyon sa a. 

 
Nòt Espesyal - Nenpòt kalite frè PA VIN pati nan pri lwaye legal la epi mèt kay la pa kapab ajoute li 
pou li kalkile ogmantasyon pri lwaye renouvèlman kontra lwaye a. 

 
Frè pou reta - Akseptab kote yon kloz ki nan kontra lwaye apatman vid prevwa mèt kay la ka reklame frè 
sa yo anvan yon sèten dat espesyal, epitou frè pou reta yo pa plis pase 5% pri lwaye pa mwa mèt kay la 
reklame ak touche. 

 
Frè legal - Mèt kay yo pa kapab touche frè legal sof si yon tribinal ki gen jiridiksyon konpetan bay 
lòd pou sa. Rekouvreman frè legal yo ta egzije pou te gen yon kloz nan kontra lwaye pou apatman ki 
vid pou prevwa frè sa yo epi frè legal yo se pou yon pwosedi tribinal mèt kay kòmanse toutbon, jan sa 
opoze nan preparasyon yon lèt rekouvreman yon avoka bay. Si pa gen lòd yon jij, okenn mèt kay oswa 
avoka pa kapab resevwa peman frè legal lokatè a. 

 
Frè pou tchèk dosye kriminèl ak verifikasyon travay pou fiti lokatè - Pa anba jiridiksyon DHCR. 
Men, alòske se pozisyon DHCR ki endike li ilegal pou enpoze frè pou tchèk dosye kriminèl sou lokatè 
ki peye pri lwaye estabilize nan kontra lwaye a, DHCR detèmine mèt kay la ka fè lokatè ki nan a peye 
frè pou tchèk dosye kriminèl nan kontra lwaye a pou yon tchèk dosye kriminèl ki dwe fèt sou yon fiti 
sou-lokatè. Yo pa kapab mande sou-lokatè a pou peye frè sa a. Men, mèt kay la pa kapab fè lokatè a 
peye frè sa yo pou yon tchèk dosye kriminèl sou yon fiti kamarad chanm. 

 
Lòt frè yo - Li pa legal pou enpoze frè tankou, men pa sèlman frè pou domaj, frè pou nenpòt kalite 
reparasyon tankou frè yo peye pou retire vyolasyon minisipal, frè pou pentire, frè pou netwayaj ak lòt 
frè règleman konsènan lwaye a oswa lòt règleman minisipal pa detèmine. Mèt kay yo ka touche frè yo 
pou griyaj pwoteksyon ak alam lafimen/detektè monoksid kabòn, okenn ladan yo pa vin pati na pri 
lwaye legal apatman an. DHCR ka rekonèt dwa yon mèt kay pou fè rekouvreman frè li peye pou chèk 
san pwovizyon pou chèk peman lwaye yon lokatè ki pa t klè, si sa te prevwa nan premye kontra 
lwaye a. 

 
Answit, ajans Vil New York ki gen otorizasyon pou sipèvizyon ka sèlman enpoze frè mèt kay la 
enpoze sou yon bòdwo lwaye nan yon bilding ki anba règleman ak administrasyon Minisipalite Vil 
New York avèk nenpòt nan ajans li yo, tankou men pa sèlman, HPD, HDFC, HDC, malgre posib 
anrejistreman nan DHCR. Pou nenpòt kesyon ou gen sou frè sa yo ou ka kontakte ajans 
sipèvizyon an. 

Frè siplemantè pou È-Kondisyone detaye anpil nan Bilten Operasyonèl DHCR 84-4 Mizajou Anyèl Seksyon B 
Sipleman Nimewo 1. 

 
Frè siplemantè pou Machin Lesiv, Sechwa ak Machin pou Lave Veso detaye anpil nan Bilten Operasyonèl DHCR 
2005-1, ki gen yon Siplemantè yo mete ajou chak peryòd. 

 

Fason pou depoze plent nan DHCR 
 
Lokatè yo fè peye frè ak/oswa frè siplemantè yo ka kwè ki ilegal, oswa ki gen dwa davans pou depoze yon plent pou pri 
lwaye ki twòp sou fòm RA-89 DHCR ak/oswa pouswiv solisyon nan tribinal. Lè DHCR ap travay sou plent sa yo, yo ka 
mande prèv acha ak/oswa enstalasyon, kopi kontra lwaye yo, gran liv peman lwaye, lòt prèv enpòtan epi yo ka fè 
enspeksyon tou. Lè DHCR idantifye yon abitid anpil plent lokatè yo fè nan yon bilding, oswa nan yon seri bilding ki 
gen posesyon komen, li ka voye ka yo nan yon mannyè gwoupe pou pwosedi administratif ak/oswa ranfòsman. 

Pou jwenn plis enfòmasyon oswa èd, rele Liy Enfòmasyon DHCR 
sou Lwaye, oswa ale nan Biwo Lwaye Minisipalite oswa Konte ou. 

 

Queens Lower Manhattan 
92-31 Union Hall Street 25 Beaver Street  
6th Floor 5th Floor 
Jamaica, NY 11433 New York, NY 10004 
(718) 739-6400 

 

Brooklyn Bronx 
55 Hanson Place 2400 Halsey Street 
7th Floor Bronx, NY 10461 
Brooklyn, NY 11217 

 

Upper Manhattan Konte Westchester 
163 W. 125th Street 75 South Broadway 
5th Floor White Plains, NY 10601  
New York, NY 10027 

